
Fás ar fud an Aontais Eorpaigh de bharr an Phlean 
Infheistíochta don Eoraip
Is é is aidhm don Phlean Infheistíochta don Eoraip infheistíocht a spreagadh d’fhonn poist a chruthú,  
fás agus iomaíochas a neartú, freastal ar riachtanais gheilleagracha fhadtéarmacha agus cur le hacmhainn  
táirgthe agus le bonneagar an Aontais Eorpaigh.

Chuige sin, tacaíonn sé le hinfheistíocht san fhíorgheilleagar trí shraith tionscadal  
san Aontas Eorpach, cruthaíonn sé timpeallacht a thacaíonn le hinfheistíocht trí bhacainní ar 
infheistíocht a bhaint agus meallann sé acmhainní poiblí agus príobháideacha. Cuid lárnach 
den tsnáithe dheireanach sin is ea an Ciste Eorpach le haghaidh Infheistíochtaí Straitéiseacha 
(CEIS) a spreagann infheistíocht i dtionscadail bhonneagair agus i bhfiontair bheaga agus 
mheánmhéide (FBManna).

Trí ráthaíocht iomlán EUR 33.5 billiún a thabhairt do thionscadail  
gnó agus bonneagair, EUR 26 billiún ó bhuiséad an AE agus  
EUR 7.5 billiún ó Ghrúpa an Bhainc Eorpach Infheistíochta,  
is é is aidhm don CEIS fairsingithe EUR 500 billiún breise  
a chur ar fáil faoi dheireadh 2020. Táthar ag súil go 
scaoilfidh an maoiniú formheasta EUR 294.2 billiún 
d’infheistíocht bhreise, sin 93% den bhunsprioc  
EUR 315 billiún a bhí againn. 

Beidh tairbhe mhór don gheilleagar i gceist leis an 
tionscnamh chomh maith. Táthar ag súil go mbainfidh 
suas le 644,000 gnóthas beag tairbhe as infheistíochtaí 
FBM faoin CEIS.

Is léiriú iad na figiúirí seo ar an luach breise  
a chuireann an CEIS le geilleagar an Aontais 
Eorpaigh faoi láthair agus a chuirfidh sé leis 
sna blianta amach romhainn.

830 IDIRBHEART 
FORMHEASTA CHEANA 

IN 28 TÍR DEN AE ** Formheasta ag an BEI: EUR 44.4 bn  
Formheasta ag an CEI: EUR 14.5 bn

MAOINIÚ 
FORMHEASTA 

CEIS**

lena n-áirítear

€58.9 bn €294.2  bn

INFHEISTÍOCHT IOMLÁN ARNA FORMHEAS AG AN CEIS

Fuinneamh

Cuideachtaí beaga 

€500 bn
Sprioc faoi 2020

€315 bn
Sprioc faoi lár na 
bliana 2018

€294.2
billiún

 

Forbairt 
réigiúnach* (0%)

Bithgheilleagar*
(0%)

*Earnáil nua ó mhí Eanáir 2018 ar aghaidh



FEIRM GHAOITHE AR AN 
gCLADACH SA MHOL THUAIDH 

Suíomh:  An tSualainn
Earnáil:  fuinneamh
Maoiniú CEIS:  €100 milliún

Tacaíonn an Plean Infheistíochta leis an bhfeirm ghaoithe  
is mó ar an gcladach san Eoraip  
Tógfar 179 tuirbín gaoithe in aice le cathair Piteå i dtuaisceart na Sualainne, gar don Chiorcal Artach. 

Tá tionscadal ar bun chun an fheirm ghaoithe aonair is mó ar an gcladach san Eoraip a thógáil. Meastar go gcríochnófar 
an tionscadal “Markbygden 1101” faoi 2020 agus go dtiocfaidh méadú de bhreis is 12% ar thoilleadh cumhachta gaoithe 
na Sualainne dá bharr. Soláthróidh GE Renewable Energy 179 tuirbín 3.6 MW a bhfuil rótair 137 méadar acu. Tá an tuirbín 
seo oiriúnach do luas na gaoithe agus don aeráid i láthair an tionscadail. Ina theannta sin, beidh na tuirbíní feistithe le 
teicneolaíocht dí-oighrithe. D’aontaigh Norsk Hydro, ceann de na táirgeoirí alúmanaim is mó san Eoraip, go gceannóidh 
sé an chuid is mó den leictreachas a ghinfear ar an bhfeirm ghaoithe. Meastar gurb é seo an tairiscint cumhachta gaoithe 
is mó a rinneadh le tomhaltóir corparáideach fuinnimh. 

FUI
NNE
AMH

CEIS LE HAGHAIDH BONNEAGAIR



OSPIDÉAL GINEARÁLTA RYDYGIER

Suíomh:  An Pholainn 
Earnáil:  sláinte, sóisialta
Maoiniú CEIS:  €57 milliún

Saoráidí nua a sholáthar d’othair sa Pholainn 
Is minic a bhíonn ar ospidéil infheistiú chun a gcaighdeán cúram sláinte a fheabhsú ach ní bhíonn dóthain cistí 
acu. Ba é Kujawsko-Pomorskie an chéad réigiún sa Pholainn a fuair iasacht le haghaidh tionscadal earnála poiblí 
faoin gCiste Eorpach le haghaidh Infheistíochtaí Straitéiseacha. 

Trí iasacht BEI EUR 57 milliún a chomhcheangal le hairgead óna bhuiséad féin agus le maoiniú eile AE, tá ospidéal 
Rydygier in Toruń á leathnú ag an réigiún. Dírítear sa tionscadal seo ar an taighde agus teicneolaíocht nua-aimseartha, 
agus soláthrófar raon iomlán cóireálacha agus rochtain ar na gnáthaimh leighis is déanaí do na cónaitheoirí. Tiocfaidh 
méadú faoi dhó ar líon na leapacha othair, ó 551 go dtí 1,059 leaba. Tiocfaidh méadú ar an spás urláir ó 20,000 m² go dtí 
breis is 50,000 m² agus cruthófar spás glas 57,000 m² freisin. Sábhálfaidh an t-ospidéal airgead trí líon na mball foirne 
riaracháin a theorannú agus trí bhearta atá neamhdhíobhálach don chomhshaol agus coigilteach ar fhuinneamh a chur  
i bhfeidhm. Osclófar na codanna nua den ospidéal d’othair in 2019.

CEIS LE HAGHAIDH BONNEAGAIR



CÓIREÁLACHA AILSE APEIRON

Suíomh:  An Ostair
Earnáil:  sláinte, sóisialta
Maoiniú CEIS:  €25 milliún

Cóireálacha nua ailse a aimsiú  
Tacóidh iasacht ón BEI, arna rathú le Plean Juncker, le táirgí nua cógaisíochta a fhorbairt chun an ailse a chóireáil, 
go háirithe an néarablastóma – cineál neamhchoitianta ailse a bhuaileann páistí.

Cuideachta nuálach biteicneolaíochta is ea Apeiron, a bhfuil timpeall 40 fostaí aici, agus a dhéanann cuir chuige bhith-
eolaíocha agus imdhíoneolaíocha a fhorbairt chun ailse a chóireáil. Déanann an chuideachta gach iarracht cóireálacha 
nua druga a fhorbairt, atá fós le haimsiú, trí thionscadail nua cheannródaíocha um thaighde agus um fhorbairt a chur 
i bhfeidhm. Tá tionscadail maidir le himdhíon-teiripe ailse á bhforbairt ag an gcuideachta agus iad bunaithe ar chuir 
chuige atá dírithe ar shiadaí sonracha nó ar an gcóras imdhíonachta a spreagadh chun troid in aghaidh na hailse trí leas 
a bhaint as an mbealach nádúrtha atá ag an gcorp le hé féin a chosaint. Buíochas leis an maoiniú seo a bhfuil tacaíocht 
ón CEIS aige, cuirfear ar chumas Apeiron leanúint leis na cóireálacha nua ceannródaíocha seo a fhorbairt.

CEIS LE HAGHAIDH NUÁLAÍOCHTA

OCHT



Suíomh:  An Fhionlainn
Earnáil:  sóisialta, oideachas
Maoiniú CEIS:  €10 milliún

Clár oiliúna sa láthair oibre le haghaidh imirceach agus  
dídeanaithe á mhaoiniú ag Plean Juncker 
Tá an bainisteoir cistí Fionlannach Epiqus agus Aireacht Gnóthaí Eacnamaíocha agus Fostaíochta na Fionlainne 
ag cabhrú le himircigh agus le dídeanaithe post a fháil san Fhionlainn.

Tá EUR 10 milliún, arna ráthú ag an gCiste Eorpach le haghaidh Infheistíochtaí Straitéiseacha (CEIS), á infheistiú ag an 
BIE i scéim bannaí infheistíochta sóisialta trína dtacófar le himeascadh 2,500-3,700 imirceach agus dídeanaí i margadh 
saothair na Fionlainne. Baintear é seo amach trí oiliúint a chur ar fáil ar dtús, agus cúnamh meaitseála post níos déanaí. 
Chun an tionscadal a sheoladh, chruthaigh Epiqus scéim bannaí infheistíochta sóisialta – an chéad cheann den chineál 
sin san Eoraip – trína n-éascaítear comhroinnt na rioscaí idir infheisteoirí príobháideacha agus poiblí. Mar thoradh ar an 
tionscadal seo, cuireadh oiliúint ar na céadta imirceach agus dídeanaí agus meaitseáladh le poist iad, rud a chabhraigh 
lena n-imeascadh sóisialta san Fhionlainn.

EPIQUSCEIS DON IMEASCADH SÓISIALTA 



Suíomh:  An tSlóivéin
Earnáil:  iompar, digiteach 
Maoiniú CEIS:  €51 milliún

Taisteal níos éasca sa tSlóivéin  
Buíochas leis an gcóras nua ríomhbhailiúcháin dolaí a chuirfear i bhfeidhm le haghaidh leoraithe ag DARS, 
cuideachta mótarbhealaí na Slóivéine, cuirfear bonneagar digiteach saorghluaiseachta, ar féidir leis táillí  
a ghearradh go cianda, in ionad bacainní fisiceacha fud fad líonra mótarbhealaí na Slóivéine.

Is é an bóthar – mótarbhealaí san áireamh – an modh iompar is coitianta sa tSlóivéin, nó 80% den iompar intíre. Sa 
chóras úrnua DARS, cuirfear clibeanna micreathonnacha laistigh d’fheithiclí troma, a dhéanfaidh taifeadadh nuair a 
ghabhann siad faoi ghlacadóirí atá feistithe ar dhroichid ar gach cuid de na bóithre dola. A bhuí leis an teicneolaíocht 
nua seo, cuirfear deireadh leis na stáisiúin dola, agus maolfar brú tráchta chun leasa cách. Tá an iasacht EUR 51 milliún  
ón BEI faoi réir ráthaíocht an CEIS. PAR

IOM
AN CÓRAS RÍOMHBHAILIÚCHÁIN DOLAÍ, DARSAN CEIS AGUS IOMPAR  

SA RÉ DIGITEACH



Suíomh:  Ar fud an AE
Earnáil:  digiteach
Maoiniú CEIS:  €100 milliún

Na poncanna a nascadh: tá leathanbhanda ar fáil anois  
i limistéir AE le daonra beag 
Trí infheistíocht ón BEI, ón tSaoráid um Chónascadh na hEorpa, ó bhainc náisiúnta le haghaidh spreagtha agus  
ó infheisteoirí príobháideacha, infheisteoidh an Ciste Leathanbhanda um Chónascadh na hEorpa sa bhonneagar 
líonra leathanbhanda trasna limistéir na hEorpa nach bhfreastalaítear go leordhóthanach orthu.

Is é Ciste Leathanbhanda um Chónascadh na hEorpa an chéad ardán infheistíochta a bhfuil tacaíocht á tabhairt aige 
don bhonneagar leathanbhanda faoi Phlean Juncker, agus faoina bhfuil acmhainní príobháideacha agus poiblí á 
gcomhcheangal. Tá sé beartaithe go nglacfaidh Bainc Náisiúnta le haghaidh Spreagtha agus Institiúidí ó thrí thír éagsúla 
páirt sa tionscnamh mar infheisteoirí cúltaca: KfW Bankengruppe ón nGearmáin, Cassa Depositi e Prestiti ón Iodáil agus 
Caisse des dépôts et consignations ón Fhrainc. Is féidir ardáin infheistíochta a úsáid chun tionscadail infheistíochta a 
bhfuil fócas téamach nó geografach acu a chur le chéile. Tá an t-ardán infheistíochta seo á chur ar bun chun freagairt 
don éileamh méadaitheach ar mhaoiniú a dhéanamh ar thionscadail bheaga leathanbhanda trasna na hEorpa, lena 
mbaineann riosca níos airde, nach bhfuil rochtain acu ar chistí AE faoi láthair. Cabhróidh an Ciste nua leis an AE an sprioc 
a chomhlíonadh go mbeadh rochtain ag gach teaghlach san AE ar naisc Idirlín 30Mb/soicind faoi 2020, agus go mbeadh 
rochtain ag gach scoil, mol iompair, príomhsholáthraí seirbhísí poiblí agus fiontar a bhraitheann go mór ar an saol 
digiteach ar naisc Idirlín 1Gb/soicind faoi 2025.

CISTE LEATHANBHANDA UM 
CHÓNASCADH NA hEORPA

CEIS CHUN CISTÍ AE  
A CHOMHCHEANGAL

TEACH
DIGI



Suíomh:  An Bhulgáir
Earnáil:  talmhaíocht, sláinte
Maoiniú CEIS:  €100 milliún

Infheistíocht airgeadais do tháirgeoir vacsaíní ainmhithe sa Bhulgáir  
Tá tacaíocht ón bPlean Infheistíochta ag cabhrú le cuideachta Biovet do shláinte ainmhithe, a punann táirgí 
vacsaínithe a mhéadú, a n-úsáidtear iad i dtáirgeacht mucraí, éanlaithe clóis agus eallaí.

Tá iasacht EUR 100 milliún á fáil ag Biovet ón BEI, faoin bPlean Infheistíochta, chun borradh faoina leibhéil táirgeachta 
agus gníomhaíocht taighde agus forbartha (T&F) a mhaoiniú. Mar chuid den tionscadal cuirfear dhá shaoráid nua ar 
bun: saoráid choipthe in Peshtera i ndeisceart na Bulgáire agus monarcha in Razgrad in oirthuaisceart na Bulgáire chun 
vacsaíní ainmhithe a mhonarú. Ina theannta sin, cuirfidh an tionscadal ar chumas na cuideachta T&F a dhéanamh sa 
réimse micribhitheolaíochta agus sa réimse um fhorbairt táirgí nua, cosúil le vacsaíní, einsímí agus forbairt agus foirmliú 
próisis. Buíochas leis an maoiniú seo, cruthófar 210 post nua i gceantair thuaithe sa Bhulgáir. 

CUIDEACHTA BIOVET DO SHLÁINTE AINMHITHECEIS DO SHLÁINTE  
AINMHITHE



MANI FOODS 

Suíomh:  An Ghréig 
Earnáil:  tionscal, talmhaíocht, FBManna

CEIS LE HAGHAIDH FBManna

Tá táirgeoir ológ Kalamata a bhfuil duaiseanna buaite aige ag  
freastal ar mhargaí nua anois
Nuair a theastaigh ó Mani Foods cur lena onnmhairí táirgthe ológ, rinne an chuideachta teagmháil le Banc 
Náisiúnta na Gréige a thug iasacht di faoin bPlean Infheistíochta don Eoraip.

Déanann Mani Foods ológa Kalamata agus táirgí bainteacha a tháirgeadh, a phacáistiú agus a onnmhairiú, agus tá 
duaiseanna buaite aige dá ola olóige úríon. Chun freastal ar an éileamh méadaitheach, bhí ar Mani Foods infheistiú  
in innealra nua. Fuair an chuideachta iasacht ó Bhanc Náisiúnta na Gréige, arna ráthú ag an gCiste Eorpach Infheistíochta 
tríd an gclár AE le haghaidh iomaíochas fiontar agus FBManna (COSME) faoin bPlean Infheistíochta. Buíochas leis an 
maoiniú seo, chuir Mani Foods lena mhonarcha chun freastal ar an ngnó nua, rinne sé trí líne nua tháirgeachta 
a fhorbairt agus dhúbail sé an fhoireann. 



Suíomh:  An Spáinn
Earnáil:  sláinte, taighde, forbairt agus nuálaíocht, FBManna

Teicneolaíocht nuálach a úsáid chun téarnamh othar  
a luathú   
Buíochas le maoiniú faoin bPlean Infheistíochta, cuireadh ar chumas na cuideachta Exovite ón Spáinn bealaí nua 
a chruthú chun othair a bhfuil cnámha briste acu a chóireáil agus chun an cúram sláinte leantach a dhéanamh 
níos éifeachtúla.

Is minic a thógann sé tréimhse ama fhada chun a bheith i mbarr sláinte arís tar éis cnámh a bhriseadh agus, mar sin, 
d’fhorbair an FBM Exovite ón Spáinn modh nuálach chun cnámha briste agus galair mhatánchnámharlaigh a chóireáil, 
a chabhraíonn le hothair cneasú níos tapa. Úsáideann an chuideachta an phriontáil 3T chun cléithíní eirgeanmaíocha, 
saincheaptha, marthanacha agus éadroma a tháirgeadh do ghéag an othair. Ag úsáid bogearra ar fhóin chliste, 
beidh na dochtúirí in ann monatóireacht chianda a dhéanamh ar dhul chun cinn an othair, gan a bheith ar an othar 
cuairt a thabhairt ar an ospidéal chomh minic san. Tháinig méadú ar an éileamh ospidéil don teicneolaíocht agus bhí 
infheistíocht ag teastáil ó Exovite chun an táirgeadh a mhéadú. Fuair bunaitheoir na cuideachta iasacht ón gcomhlacht 
airgeadais FBM CERSA sa Spáinn, tríd an gclár AE um airgeadas do nuálaithe (InnovFin), arna ráthú ag an gCiste Eorpach 
Infheistíochta faoin bPlean Infheistíochta don Eoraip. Bhuaigh Exovite a lán duaiseanna idirnáisiúnta don nuálaíocht, 
agus bhí teicneolaíocht Exovite in úsáid i 15 ospidéal ag deireadh na bliana 2017. 

EXOVITECEIS LE HAGHAIDH FBManna



Suíomh:  Poblacht na Seice
Earnáil:  comhshaol, FBManna

Modh inbhuanaithe chun do thorthaí agus glasraí a thabhairt abhaile leat  
Nuair a thagann an geilleagar ciorclach agus dearadh le chéile: thug beirt mhac léinn i bPoblacht na Seice bearna sa 
mhargadh faoi deara agus, tar éis maoiniúchán a fháil faoi Phlean Juncker, tá a ngnólacht ag dul ó neart go neart.

Gach lá tugaimid ár dtorthaí agus glasraí abhaile ón ollmhargadh i málaí beaga plaisteacha a chruthaíonn a lán 
dramhaíola aonúsáide. Theastaigh ó chomhbhunaitheoirí Frusack, gnólacht nuathionscanta atá bunaithe i bPrág, é seo 
a athrú. Thosaigh siad ag dearadh agus ag monarú málaí in-bhithmhillte faiseanta ar féidir iad a athúsáid, agus d’úsáid 
siad bonn bithphlaisteach atá comhdhéanta de ghrán. Bhí an-tóir ar mhálaí Frusack agus theastaigh infheistíocht ón 
gcuideachta chun cur leis an ngnó. Ach tá sé deacair iasachtaí bainc a fháil do ghnólacht nuathionscanta. In 2017, 
fuair an chuideachta iasacht ó Unicredit tríd an gclár AE um airgeadas do nuálaithe (InnovFin), arna ráthú ag an gCiste 
Eorpach Infheistíochta faoin bPlean Infheistíochta don Eoraip. Tá táirgí Frusack á n-onnmhairiú anois chuig margaí AE 
agus margaí ar fud an domhain. 

FRUSACKCEIS LE HAGHAIDH FBManna 

SHAOL
COMH



AN PLEAN INFHEISTÍOCHTA DON EORAIP
Iarracht chomhchoiteann agus chomhordaithe ar an leibhéal Eorpach is ea an Plean Infheistíochta don Eoraip  
arb é is aidhm dó infheistíocht san fhíorgheilleagar a spreagadh d’fhonn:
 • borradh a chur faoi chruthú post agus faoin bhfás geilleagrach;
 • freastal ar riachtanais fhadtéarmacha an gheilleagair agus an t-iomaíochas a neartú;
 • cabhrú le hacmhainn táirgthe agus le bonneagar na hEorpa a neartú.

Feabhas a chur ar an Timpeallacht Infheistíochta
Aidhm uileghabhálach thábhachtach den Phlean Infheistíochta is ea feabhas a chur ar an timpeallacht infheistíochta ar 
an leibhéal Eorpach agus ar leibhéal na mBallstát araon. Tá obair ar siúl chun dul i ngleic le bacainní, ó thaobh an Aontais 
Eorpaigh agus ó thaobh an Mhargaidh Aonair de, agus le dúshláin infheistíochta rialála agus neamhrialála  
ar an leibhéal náisiúnta.

AN CISTE EORPACH LE HAGHAIDH INFHEISTÍOCHTAÍ STRAITÉISEACHA (CEIS)
Tá an Ciste Eorpach le haghaidh Infheistíochtaí Straitéiseacha (CEIS) ina chroíchuid den Phlean Infheistíochta, agus é 
ina thaca ag tionscadail nuálacha óna dteastódh cumhdach priacail. Comhthionscnamh de chuid an Choimisiúin Eorpaigh 
agus an Bhainc Eorpaigh Infheistíochta (BEI) is ea CEIS, agus cabhraíonn sé le hinfheistíocht phríobháideach a mhealladh.

EARNÁLACHA
 • An comhshaol agus éifeachtúlacht acmhainní
 • Iompar
 • An earnáil dhigiteach
 • Fuinneamh
 • Taighde agus nuálaíocht

• Bonneagar sóisialta
• Cuideachtaí beaga agus meánchaipitlithe  
• Bithgheilleagar
• Forbairt réigiúnach

CÉ ATÁ INCHÁILITHE?
 • Cuideachtaí (idir mhór agus mhion)
 • Fóntais
 • Eintitis earnála poiblí

•  Bainc náisiúnta le haghaidh spreagtha nó bainc eile  
a sholáthraíonn iasachtaí trí idirghabhálaithe

•  Ardáin infheistíochta shaincheaptha

 Chun go mbeidh tionscadail incháilithe le haghaidh thacaíocht CEIS, ní foláir:
 3 go mbeidh siad fónta ó thaobh tráchtála de agus inmharthana ó thaobh cúrsaí eacnamaíochta agus teicniúla de
 3 go gcuirfidh siad le cuspóirí an Aontais Eorpaigh, leis an bhfás agus leis an bhfostaíocht inbhuanaithe
 3 go mbeidh siad aibí go leor chun bheith iontaofa ó thaobh brabúis de
 3 go mbeidh na praghsanna comhréireach leis an bpriacal

IARRATAS A DHÉANAMH 
Is féidir le tionscnóirí mórthionscadal bonneagair agus nuálaíochta (idir phoiblí agus phríobháideach) iarratas
ar mhaoiniú a dhéanamh tríd an mBanc Eorpach Infheistíochta: www.eib.org/efsi
Is féidir le FBManna agus cuideachtaí lárchaidhpe maoiniú a dhaingniú dá dtionscadail trí bhainc náisiúnta spreagtha 
agus idirghabhálaithe airgeadais áitiúla: www.eif.org/what_we_do/efsi

AN MOL COMHAIRLEACH MAIDIR LE hINFHEISTÍOCHT
Tionscnamh de chuid an Choimisiúin Eorpaigh agus an BEI is ea An Mol Comhairleach maidir le hInfheistíocht (EIAH) arb 
é is aidhm dó dlús a chur le hinfheistíocht, agus lárionad aonair a chur ar fáil inar féidir teacht ar thacaíocht do réimse 
leathan tionscadal agus infheistíochtaí ag gach céim den tionscadal. 

Áirítear ar na seirbhísí comhairliúcháin:
 3   Tacaíocht theicniúil chun an tionscadal a ullmhú agus a chur i ngníomh
 3   Úsáid níos fearr a bhaint as cistí de chuid an Aontais Eorpaigh in ionstraimí airgeadais 
 3   Tacaíocht maidir le fothú acmhainní
 3   Tacaíocht do bheartais, do chláir agus do thionscadail de chuid comhpháirtíochtaí príobháideacha poiblí 
 3   Rochtain ar mhaoiniú le haghaidh tionscadail nuálaíochta

Tá tuilleadh eolais le fáil ar: http://eiah.eib.org

TAIRSEACH NA dTIONSCADAL EORPACH INFHEISTÍOCHTA
Tairseach Ghréasáin atá sa Tairseach Eorpach de Thionscadail Infheistíochta a chuidíonn le tionscadail san AE ar  
luach EUR 5 mhilliún ar a laghad – poiblí nó príobháideach – chun teacht ar infheistitheoirí ar fud an domhain.  
Is é an Coimisiún Eorpach a sholáthraíonn agus a óstálann an Tairseach ar cuid í den Phlean Infheistíochta don Eoraip.

Tá tuilleadh eolais le fáil ar: http://ec.europa.eu/eipp

CLÁRAIGH LE INVESTEU

An t-eolas is déanaí faoin bPlean Infheistíochta don Eoraip: 
http://ec.europa.eu/invest-eu

Déan teagmháil le hoifigí áitiúla BEI: 
http://www.eib.org/infocentre/contact/offices/

Déan teagmháil le hidirghabhálaithe airgeadais: 
http://www.eif.org/what_we_do/where/index.htm

Aimsigh tionscadal CEIS atá i ngar duit féin: 
http://www.eib.org/CEIS/CEIS-projects/index.htm

Eolas faoi mhaoiniú atá ar fáil faoi thionscnaimh eile de chuid an Aontais Eorpaigh: 
http://europa.eu/youreurope/business/fundinggrants/access-to-finance/



Tuilleadh eolais:
ec.europa.eu/invest-eu
eib.europa.eu/invest-eu

Guyane

Canarias 

Açores 

Madeira
Guadeloupe

Martinique

Mayotte

La Réunion

IS ANSEO A THOSAÍONN AN FÁS 

Ag mealladh na hEorpa  
chun infheistíocht a dhéanamh 
i gcomhair post agus fáis. 
#investEU


